
Муддатида  туғилган ва турли  инфекциялар таъсирида  тимусдаги 

иммуногистокимёвий  ўзгаришларни   хос жихатларини  бахолашда асосан CD 

4+ CD 8+ лимфоцитларни нисбати  ва бўялиш интенсивлиги  бўйича бахоланди. 

Бу келтирилган лимфоцитлар тимусни асосан   функционал фаоллигини 

бахолашда қўл келувчи иммуномаркерлар бўлиб, жараёнда   хужайралар 

фенотипини устунлиги ёки етишмовчилигини  белгилашда  мухим ахамият касб 

этади. Унга  кўра, (бактериал инфекция) пайтида энг оғир деструкциянинг 

кузатилишида, эндоген интоксикация омиллари таъсирида тимус паренхимасида 

кучли деструкция юзага келиб, CD4 маркери бўйича H-score кўрсаткичи кескин 

равишда 18,08±1,15 баллга тушиб кетади, CD8 экспрессияси эса 30% атрофида 

шаклланади (30,00±0,95 балл, p<0,001) бу чақалоқларда ҳужайравий 

иммунитетнинг жиддий дезадаптацияси ва хавфли асоратлар юқорилигини 

кўрсатади. Вирусли инфекцияларда компенсатор-реактив фаоллашувнинг 

сақланиши, бошқа патологияларга нисбатан деструктив ўзгаришлар бироз 

енгилроқ кечиб, CD4 экспрессияси ўртача 132,50±2,68 балл, CD8 маркери 

бўйича эса H-score кўрсаткичи 160,00±1,77 баллни (p<0,05) ташкил этади: бу 

вирусли антигенларга қарши ҳужайравий иммунитетнинг қисман ҳимоя 

реакцияси ва компенсатор-реактив фаоллашуви сақланиб қолишини англатади.  

Калит сўзлар: тимус, иммуноморфология, инволюция, иммунодефицит, 

тимоцит, Т-лимфоцит, пўстлоқ ва мағиз қаватлар, Гассал таначаси.  

Муаммонинг долзарблиги. Дунёда перинатал даврдаги чақалоқлар 

касалликларининг хар қандай кўринишида асосан, иммун аъзоларнинг  

етилмаганлиги ва морфологик жихатдан фаол майдонларининг тўлиқ 

шаклланмаганлиги аниқланади. Бу эса, хар 1000 та туғруқда учрайдиган 

неонатал даврдаги сепсисларда ўртача 30-50 та чақалоқларда  иккиламчи 

имуннодефицит холатини юзага келганлигини кўрсатади. Айнан, тимуснинг 

тўлиқ морфологик етилганлиги муддатда туғилган чақлоқларда асоратсиз, хар 

қандай инфекцион омилларга нисбатан турғунликни ва  ўткир иммун жавоблар 

кўринишида  жараён давом этишини таъминлайди. Айни тадқиқот ишимизда, 

муддатда туғилган чақалоқлар тимусининг  ривожланиш онтогенезидаги 

гистотопографик жихатларини тўлиқ  акс эттириш ва хар бир фаол сохаларининг 

етишмовчилигида  ривожланадиган  патологияларни  тафсир қилишда мухим  

ахамият касб этади. Бу  эса, тадқиқот ишини долзарблигини яъна бир бор 

тасдиқлайди.  

Натижа ва мухокама. Муддатида туғилган вирусли инфекция фонида 

тимусни  CD4 маркерини  хос  экспрессияси. Бу гурухда муддатида  туғилган 

чақалоқлар тимус тўқимасида  бошқа  гурухларга нисбатан акцидентал 

трансформация даражаси ва инволютив кўрсатгичларни  нисбатан меъёрга  энг 

яқини бўлиб,  тимусни  гистоархитектоникаси бўйича пўстлоқ ва мағиз 

қаватларида  хужайралар тўплами айнан лимфоцитларни  сон жихатдан кескин 

камайиши  аниқланмади.  Вирусли инфекция гуруҳида, патологик таъсир остида 

пўстлоқ қавати 23,4% га, тимоцитлар зичлиги 22,2% га камайиб, апоптоз 

кўрсаткичи 12,5\% ни ташкил этганда, H-score ўртача 132,50±2,68 балл (p<0,05) 

га тушади, бу ўртача даражадаги реактив лимфодеплеция ва компенсатор 

ўзгаришларни кўрсатади. Пиелонефрит фонида тимус тўқимасида CD8 

иммуногисто-кимёвий (ИГК) маркерининг экспрессияси кескин пасайиб, 

тахминан 30% ни ташкил этган ҳолатлар учун 12 та тадқиқот гуруҳи асосида 

Remmele ва Stegner нинг H-score шкаласи бўйича ҳисоб-китоб ва илмий изоҳлар 

қуйидагича: H-score ҳисоблаш шарти Пиелонефрит билан боғлиқ сурункали 

эндоген интоксикация, яллиғланиш медиаторлари ва умумий метаболик стресс 

тимусда чуқур акцидентал деструкцияни келтириб чиқаради. Бунда бўялиш 

интенсивлиги кучсиз ёки ўртача (i= 1 ёки 2, асосан кучсиз 1 ва барқарор паст 2 

аралаш ҳолда) ва мусбат ҳужайралар фоизи (P) ўртача 30% атрофида 

шаклланади. 

Хулосалар  

Пиелонефрит (бактериал инфекция) пайтида энг оғир деструкциянинг 

кузатилишида, эндоген интоксикация омиллари таъсирида тимус паренхима-

сида кучли деструкция юзага келиб, CD4 маркери бўйича H-score кўрсаткичи 

кескин равишда 18,08±1,15 баллга тушиб кетади, CD8 экспрессияси эса 30% 

атрофида шаклланади (30,00±0,95 балл, p<0,001) бу чақалоқларда ҳужайравий 

иммунитетнинг жиддий дезадаптацияси ва хавфли асоратлар юқорилигини 

кўрсатади.  

Вирусли инфекцияларда компенсатор-реактив фаоллашувнинг 

сақлани-ши, бошқа патологияларга нисбатан деструктив ўзгаришлар бироз 

енгилроқ кечиб, CD4 экспрессияси ўртача 132,50±2,68 балл, CD8 маркери 

бўйича эса H-score кўрсаткичи 160,00±1,77 баллни (p<0,05) ташкил этади; бу 

вирусли антигенларга қарши ҳужайравий иммунитетнинг қисман ҳимоя 

реакцияси ва компенсатор-реактив фаоллашуви сақланиб қолишини 

англатади.  

